
Originalni naucni rad

Sukrija Rami¢'

MORALNO-SERIJATSKA DIMENZIJA NAUCNOG
ISTRAZIVANJA

SazZetak

Ovaj rad prezentira razmisljanja autora o moralno-
Serijatskoj dimenziji naucnog istrazivanja. U uvodnom dijelu autor
istice znacaj islama za ljudski rod, a potom objasnjava znacenje
termina moralno-Serijatska dimenzija i Sta se pod tim
podrazumijeva u kontekstu zadate teme. U nastavku autor
pojasnjava koje su, sa Serijatskog aspekta, dozvoljene sfere i
metode naucnog istraZivanja, zatim objasnjava koji ucenjaci imaju
pravo da tumace Sta je u tom pogledu halal a Sta haram i koja su
svojstva tih ucenjaka. Autor navodi i razmiSljanja o ovoj
problematici nekih savremenih bosanskohercegovackih ucenjaka i
govori o odgovornosti muslimana u sprecavanju zloupotrebe
naucnih otkrica. Na kraju rada su zakljucci i preporuke koje mogu
pomoci u realizaciji ideje uskladivanja naucnoistrazivackog rada
sa Serijatskim propisima i primjeni naucnih otkrica u korist
covjeka, a ne na njegovu Stetu.

Kljucne rijeci: moral, Serijat, naucno istrazivanje, halal, haram,
pravne norme, intencije Serijata

1. Uvod

Duboko sam ubijeden da je islam najveca vrijednost koju
ljudski rod posjeduje. Njegova svjetlost obasjala je dzahilijetsku
Mekku ogrezlu u kriminalu, nepravdi i1 nasilju i pretvorilo je u oazu
mira, pravde, srece i blagostanja. Najvece nasilnike Mekke islam je
preporodio u najvece pravednike i divne uzore kojima se islamski
ummet s pravom moze ponositi do Sudnjega dana.

Uprkos cinjenici da je islam dokazao da je u stanju
preporoditi pojedince i1 narode 1 uciniti ih najplemenitijim i

Vjerske znanosti

najkorisnijim ljudskoj zajednici, vrijednost islama jo$ uvijek nije
dovoljno otkrivena za veéinu stanovnika Zemlje, niti je kao takva
prihvacena na planetarnom nivou. Otuda je obaveza muslimana
koji su islam preuzeli kao emanet, koji znaju njegove vrijednosti,
da njegovu svjetlost pronose kroz sve aspekte ljudskog zivota, rada
i djelovanja.

Jedan znacajan aspekt ljudskog Zivota i rada jeste istrazivanje
i otkrivanje Allahovih, dz. §., stvorenja i Njegovih zakona i
zakonitosti koji vladaju u njima. Iz razliitih izvora moze se jasno
razumjeti’ da su prijasnje civilizacije poznavale mnoge zakone koje
mi danas ne poznajemo. To nam govori da su pred savremenim
covjekom daleko veée moguénosti i da postoje realne Sanse da
savremeni Covjek napravi jos vece korake u otkrivanju Allahovih,
dz. s., zakona i zakonitosti. Imajuc¢i u vidu da nacini pomoc¢u kojih
se dolazi do tih otkria kao i primjena tih otkriéa mogu biti u
saglasnosti sa Serijatom, a mogu biti i u suprotnosti, neophodno je
precizno odrediti jasne smjernice koje ¢e omogudéiti muslimanima
koji se bave naukom i nau¢nim istrazivanjem, da kroz svoj posao
ne krSe Serijatske propise, da u naucnoistrazivatkom radu budu
Allahu, dz. §., pokorni, tako da kroz taj svoj rad i aktivnost
postignu Njegovo zadovoljstvo, Zive sre¢no na dunjaluku i imaju
Sansu za uspjeh na ahiretu. Determiniranje jasnih smjernica na tom
polju omogudit ¢e i nemuslimanima da vide i upoznaju ucenje
islama koje wuvijek kvalitetno rjeSava sve Zivotne situacije
omogucavaju¢i ¢ovjeku da uvijek bude u harmoniji sa svojim
okruzenjem i da ne dolazi u sukob s njim.

2. Sfera moralno-Serijatske dimenzije u domenu naucnog
istrazivanja

“Moral je”, kako to Qal'adzi definira, “ustabiljeno svojstvo u
covjeku koje rezultira djelima”. (Qal'adzi, 1985: 199) S obzirom da
moral moze biti dobar i los, i djela koja iz njega proizilaze mogu
biti isto takva. Pod moralom u ovom elaboriranju podrazumijevam
onaj dobri, islamski, tj. Poslanikov, s. a. v. s., moral, a njegov
moral je bio Qur'an, koji uvijek upucuje na dobro. Upitana o
Poslanikovom, s. a. v. s., moralu, hazreti Aisa je kazala: “Njegov
moral je bio Qur'an.” (Muslim, 2000: br. 1233)

* Naprimjer, Qur'an govori da su prijainje generacije duze Zivjele i vise gradile
(Er-Rum, 9). 1z onoga §to su prijasnje civilizacije radile i gradile razumijemo da
su poznavale neke fizicke i druge zakone koje sadasnje generacije ne poznaju.

